
Yfirstandandi Íslenskar rannsóknir
þar sem matslistar ASEBA eru notaðir.

NR. Tilkynningar hjá Persónuvernd S2941 ( júní 2006)

Titill verkefnis
Hvernig farnast ættleiddum börnum erlendis frá á Íslandi?
Tilgangur vinnslunnar?
Markmið rannsóknarinnar er að kanna hagi þeirra barna sem ættleidd hafa verið erlendis frá undanfarin ár. Með tilliti til mögulegra taugasálfræðilegra frávika hjá þeim er reynt að afla eins nákvæmra upplýsinga um aðbúnað og aðstæður þeirra fyrir ættleiðingu og kostur er, sem og kannað hvort ættarsaga þeirra sé þekkt. Ættarsaga er mikilvæg þegar verið er að greina geðraskanir og námserfiðleika hjá börnum en hjá þessum hópi eru þær upplýsingar oftast ekki til staðar. 
Notast er við staðlaða spurningalista til að athuga fyrir geðrænum og hegðunarvandamálum hjá þessum hópi. Athugað er hvort og þá hvaða sérþjónustu þau njóta í skólakerfinu og reynt þannig að kortleggja þjónustuþörf þeirra. Sé stærð vandans þekkt má ætla að auðveldara sé að fá t.d. fjármagn til að sinna snemmtækri íhlutun hjá þessum hópi og sýna fram á að stundum sé sérstakra úrræða þörf hjá þessum einstaklingum.
Rannsókn þessi verður framkvæmd sumarið 2006, spurningalisti (CBCL 6-18 ára og CBCL1,5-5 ára) lagður fyrir vegna 285 barna.

Háskólinn á Akureyri. (vorið 2006)
Varðar sjálfsmat og sjálfsálit unglinga. Spurningalisti (YSR) var lagður fyrir alla nemendur í 10 bekk grunnskólanna á Akureyri. 

Mat á ,,Parent Management Training" - Oregon Aðferðinni.

Tilgangur vinnslunnar?

Víða um heim er mikil vakning um mikilvægi þess að taka markvisst á hegðunarvanda barna. Sýnt hefur verið fram á að brýnt er að bregðast við hegðunarerfiðleikum á fyrstu stigum vegna þess alvarlega samfélagslega vanda sem af hlýst ef hegðun þróast til hins verra. Áhrif mismunandi meðferðar- og fræðsluúrræða, sem ætluð eru til að mæta hegðunarerfiðleikum barna, hafa verið skoðuð af ýmsum fræðimönnum. Ef leiðir þessara sérfræðinga eru skoðaðar sést að aðferðir þróaðar af Dr. Gerald Patterson og samstarfsfélögum hans á rannsóknarstofnuninni Oregon Social Learning Center (OSLC) í Eugene í Oregon í Bandaríkjunum eiga sér lengsta sögu og byggja á víðtækum og vönduðum rannsóknargrunni. Aðferðir Pattersons eru einnig að einhverju leyti fyrirmynd aðferða margra annarra sérfræðinga. Umrædd aðferð Pattersons, Parent Management Training (PMT), er kennd við Oregon og því nefnd PMTO (PMT - Oregon aðferðin).

